
A R T I C L E I N F O.  Annotatsiya 

 

Kalit so‘zlar: 
Polimerlar, polimerlar fizikasi, ilmiy 

tekshirish instituti, kompozitsion 

qoplama, nanokompozitsion 

qoplama, polielektrolit,elektrolitik 
dissotsiatsiya. 

 O’zbekistonda va dunyoda polimerlar fizikasi va kimyosining 
rivojlanish istiqbollari, polimerning zanjir tuzilishi-

makromolekula, polimerlarning konfiguratsiyasi, 

konformatsiyasi, egiluvchanligi va qattiqligi, elastomer 

kompozitsiyalarni atmosfera bosimida vulkanizatsiya qilishning 

energiya tejamkor va ekologik bezarar texnologiyasini yaratish 

imkoniyatlari tahlil qildim. Polielektrolitlarning barcha o’ziga 

xos xossalari, ularning makromolekularidagi lokal zaryadlarni 

kompensiyatsiyalanmagan holida namoyon bo’ladi. Bu xossalar 

asosan zaryadlangan poligion guruhlarni o’zaro va  ularni o’rab 

turgan past molekulyar qarama-qarshi zaryadli ionlar bilan 

ta’sirlashishi bilan aniqlanadi. Polielektrolitlar suvli eritmalarda 
elektrolitik dissotsiastiya hodisasini namoyon qiladi. Bu hodisa 

molekulyar zanjir tarkibiga kiruvchi funksional guruhlar hisobiga 

amalga oshadi. Shuning uchun ham polielektrolitlarning suvli 

eritmalarini o’rganish katta qiziqish uyg’otadi. 

Mamalakatimizda O’zbekiston fanlar akademiyasi tasarrufida bo’lgan polimerlar sohasiga tegishli 6 

ta ilmiy tekshirish institutlari faoliyat ko’rsatmoqda. Bundan tashqari universitetlarning kimyo 

fakultetlarida, kimyo texnologiya instituti, shuningdek Toshkent farmatsevtika institutining qator 

kafedralarida polimerlar fizikasi va kimyosiga tegishli eng dolzarb masalalarni hal etish yo’lida katta 

ilmiy izlanishlar olib borilmoqda. 

Mamlakatimiz polimerlar sanoati uchun zarur bo’lgan xom ashyolar – tabiiy gaz, neft, toshko’mir, 

mineral rudalar ko’pligi ilmiy izlanishlar olib borish uchun yangidan yangi kimyoviy moddalarni 

yaratishga va kerakli mahalliy xom ashyolar zahirasidan foydalanish imkoniyatlarini beradi. Olimlar 

o’simliklar va hayvonot dunyosining zahiralaridan ekologik toza, yuqori samarali va kerakli kimyoviy 

moddalar va dori-darmonlar yaratish ustida izlanishlar olib bormoqdalar. 

Kelajakda kompozitsion materiallar oldida olamshumul yangiliklar yaratish turibdi. Yangi ustivor 

yonalishlardan biri nanotexnologiya usullaridan foydalanish orqali yangi materiallar yaratishdir. Bu 

jarayonda alohida atomlar bilan ishlash texnologiyalari nazarda tutiladi. Nanometr (nm) metrning 

milliarddan bir bo’lagi hisoblanadi. Atomlarning o’lchami bir necha nanometrni taskil etadi. Polimer 

oqsillar esa 50-900 nm, ribosomalar va ba’zi tranzistorlar 20 nm o’lchamga ega. 

Qurilishda qo‘llaniladigan detallarning ko‘pgina xillari, jumladan, pardoz plitkalar, karnizlar, 

kapitellar va boshqalar bosim ostida qo‘yib yasaladi. Deraza kesakilari va romlarini panellar hamda eshik 

tavaqalarini plastmassalardan quyib yasash ustida ko‘plab ilmiy izlanishlar olib borilmoqda. Devorga 

qoplanadigan va polga yotqiziladigan plitkalarning yuqorida bayon qilingan qo‘pgina xillari presslash 

usuli bilan yasaladi. Presslanadigan massa ancha quyuq (zich) bo‘lishi lozim. Ularga to‘ldirgich sifatida 

shpon parchalari, yog‘och qirindisi qo‘shiladi. Sanoatda mebellar uchun uncha qalin bulmagan va 

uzunasiga bichilmagan polivinilxlorid detallar ham ishlab chiqariladi. Eshiklarning darpardalarini, deraza 

oynalarini mahkamlab turadigan raskladkalar, xilma-xil qoplama (obkladka) lar va shtabiklar surilib 

ochiladigan oyna va eshiklarning polozkalari va boshqa ko‘pgina detallar shular jumlasidandir. Bu 

detallar polixlorvinil yelim bilan yopishtiriladi, burama mixlar yoki shpilkalar bilan mahkamlanadi. 

Ularni o‘zaro yelimlab yopishtirish, egish, payvandlab ulash ham mumkin (ulanadigan uchlari eriguncha 

qizdiriladi).  

Bu detallarning shu xildagi yog‘och detallar oldidagi afzalligi – tejamliligidir: ularni yog‘ochdan 

yasaganda chiqindi ko‘p (85% gacha) chiqadi, mehnat va vaqt ko‘p sarflanadi. 

Yeyilishga chidamliligi ham ularning katta afzalligidir; surilma oyna va eshiklarning polozkalari 

hamda  yo‘naltirgichlari uchun buning juda katta ahamiyati bor, chunki bu detallarni yog‘ochdan qilib 

bo‘lmaydi, negaki yog‘och tezda yeyilib ketadi. 

Atomlarni alohida “g’ishtlar” deb qarab, nanotexnologiya usullari yordamida oldindan xossalari 

ma’lum bo’lgan har qanday materiallarni yasash mumkin bo’ladi. Hozirgi paytda nanotexnologiya 

usullari bilan yaratilgan materiallar ishlab chiqilmoqda. O’simlik xom ashyolaridan bifaol moddalarni 

ajratib olishda ham bu texnologiya ishlatilayoganligi va samarali dori turlari oliganligi to’g’risida 

ma’lumotlar bor. Tibbiyot va farmatsiyaga ham shunday ustivor texnologiyalardan foydalanish qarilikni 

oldini olish,  xafli o’smalarni boshlang’ich davrida davolash, to’qimalardagi hujayralarni faoliyatini 

boshqarish, yangi dori darmonlar yaratish va boshqa yangiliklarni yuzaga keltiradi. 

Keyingi yillarda O’zbekistonda polimerlar fizikasi va kimyosi jadal rivojlanayotganligi kimyo 

korxonalari chiqindisiz texnologiyalardan foydalanayotganligi juda ahamiyatlidir. Hozirgi paytda 

Respublikamizda quyidagi korxonalar faoliyat ko’rsatmoqda: 

- Chirchiq elektrokimyo kombinati. Qishloq xo’jaligi uchun muhim bo’lgan ammiak, selitra, 

karbamid, yuqori kontsentrasiyali nitrat kislota, vodorod, karbonat  angidrid, natriy, kaliy metallari, mis-

rux-alyuminiy katalizatorlari va boshqalar ishlab chiqazadi. Kombinatning asosiy xom ashyosi havodan 

(azot va kislorod) olinadi. Metanni parchalash orqali atsetilen va vodorod olinib ulardan juda ko’p 

mahsulotlar tayyorlanadi. Xuddi shunday mineral o’g’itlar Navoiy azot va Farg’ona azot birlashmalarida 

ham amalga oshiriladi. 

- Olmaliq “Ammofos”  ishlab chiqarish birlashmasi, Samarqand kimyo zavodi, Navoiy azot ishlab 

chiqarish birlashmasi, Qo’qon superfosfat zavodi ham asosan fosforli, azotli va boshqa o’gitlar ishlab 

chiqarishga  moslashtirilgan.  

- Sho’rtan neft-kimyo sanoati birlashmasi  zavodlarida ham kimyo sanoatining  qator muhim 

mahsulotlari ishlab chiqariladi. Bu korxonalarda neftning yo’ldosh gazlari qayta ishlanib yuqori bosimli 

polietilen olinadi. 

- Kaustik soda zavodi O’zbekistonda  amalga oshirilgan katta ishlardan biridir. Mamalakatimizda 

yuqori sifatli soda olishni solvey usuli asosida  amalga oshirilmoqda. Bu usulda eng asosiy xom ashyo 

osh tuzi, karbonarangidrid, ammiak va suv hisoblanadi. Bu xom ashyolarning zahiralari mamlakatimizda 

etarli miqdorda mavjud. 

- Neftni qayta ishlash korxonalari. O’zbekistonda yirik 5 ta neftni qayta ishlash zavodlari (Farg’ona, 

Buxoro, Muborak, Fuzor, Oltiariq) bor. Ularda kimyo va dori-darmon sanoati uchun zarur bo’lgan qator 

xom ashyo mahsulotlari ishlab chiqariladi. 

Yuqoridagilardan boshqa Respublikada qator kompozitsion qurilish materiallari korxonalari, 

zavodlari, yengil sanoati korxonalari borki ularda ham polimerlar fizikasi va kimyosi uchun zaruriy 

mahsulotlar etarli miqdorda olinadi. Ayniqsa, Qoraqumda katta fosforitlar koning ochilganligi fosforli 

og’itlar ishlab chiqarishni kengaytirishga imkon beradi. 

Nanotexnologiyalarni ishlab chiqish va ular asosida xususiyatlari oldindan belgilangan yangi polimer 

materiallar yaratish bugungi kunda butun dunyoda fundamental va amaliy ilm-fanning eng istiqbolli 

yo‘nalishlaridan hisoblanadi. Bu borada O‘zbekiston olimlari ham faol ish olib bormoqda. Ularning 

innovatsiya faoliyati natijalari iqtisodiyotning turli jabhalarida keng qo‘llanilmoqda va import o‘rnini 

bosadigan, tashqi bozorda raqobatbardosh mahsulotlar ishlab chiqarishni ko‘paytirish imkonini 

bermoqda.  

Prezidentimiz Sh.M.Mirziyoyevning doimiy e’tibori tufayli O‘zbekistonda ilm-fanni rivojlantirish, 

uning salohiyatini oshirish, ilmtalab, yuqori texnologik ishlab chiqarishni kengaytirish, modernizatsiya 

qilish hamda jadallashtirish maqsadida innovatsiya faoliyatini har tomonlama qo‘llab-quvvatlash uchun 

barcha shart-sharoit yaratilgan. O‘zbekiston Respublikasi Vazirlar Mahkamasining “Ilmiy xodimlar 

mehnatini yanada rag‘batlantirish chora-tadbirlari to‘g‘risida” gi qarori bunga yorqin misol bo‘la oladi. 

Ushbu hujjatga muvofiq, fundamental va amaliy tadqiqotlar ilmiy-texnik dasturlarini hamda innovatsiya 

ishlarini amalga oshirishda ishtirok etayotgan ilmiy-tadqiqot muassasalari ilmiy xodimlarining bazaviy 

mansab maoshlari miqdori oshirildi. 

Dunyoning ko‘plab mamlakatlari moliyaviy-iqtisodiy inqirozning salbiy ta’sirini boshdan 

kechirayotgan bugungi kunda nanotexnologiyalar sohasidagi izlanishlarni yanada chuqurlashtirish 

dolzarb ahamiyat kasb etmoqda. O‘zbekistonda Prezidentimiz rahnamoligida amalga oshirilayotgan 

inqirozga qarshi choralar dasturining muhim vazifalaridan biri innovatsiya iqtisodiyotini rivojlantirish, 

uning yetakchi tarmoqlarini texnik va texnologik qayta jihozlash, xususan, sanoatni tarkibiy qayta 

o‘zgartirishdan iboratdir. Istiqlol yillarida ilgari chetdan olib kelingan turli polimer materiallar va ulardan 

ichki hamda tashqi bozorda xaridorgir mahsulotlar ishlab chiqaradigan o‘nlab yirik korxonalar barpo 

etilgani belgilangan vazifalarning samarali amalga oshirilishiga yordam berdi. Bunda ekologik xavfsiz, 

tejamkor texnologiyalar asosida mahalliy xomashyodan tayyorlangan va import o‘rnini bosadigan 

polimer mahsulotlardan foydalanishga katta e’tibor qaratilmoqda. 

Milliy iqtisodiyotimizni rivojlantirishning ustuvor yo‘nalishlariga muvofiq yuqori molekulyar 

birikmalar to‘g‘risidagi fan sohasida muhim tadqiqotlar olib borilmoqda va ular jahon ilm-fanining 

umumiy yo‘nalishlariga mos keladi. Vatantimiz olimlarining izlanishlari polimer tizimlarda 

nanotuzilmalarni shakllantirish mexanizmlarini o‘rganish, ularni barqarorlashtirish, sintez, tuzilma 

hamda xususiyatlar o‘rtasida bog‘liqlik o‘rnatish orqali nanopolimer materiallarning yangi avlodini 

yaratishga qaratilgan. Sintez jarayonlarini tadqiq etish, tabiiy va sintetik polimerlarni modifikatsiyalash, 

biologik faol polimer qorishmalarni, shuningdek, nanotuzilmali polimer kompozitlarni yaratish nihoyatda 

istiqbolli hisoblanadi. Bularning barchasi ko‘plab innovatsiya texnologiyalarini, shu jumladan, yarim 

o‘tkazgichlar, sensor moslamalar, yangi dorivor vositalar, turli mashinalar ehtiyot qismlari, o‘simliklarni 

himoya qilishning kimyoviy vositalarini ishlab chiqarish bo‘yicha texnologiyalarni ishlab chiqish uchun 

asos bo‘lib xizmat qilmoqda. Masalan, biologik faol polimer tizimlardan foydalangan holda, tabiiy va 

sintetik polimerlar hamda ularning qorishmalari asosida urug‘larni kapsulalash uslubi yordamida 

ekishdan oldin tayyorlashning ekologik xavfsiz texnologiyasi ishlab chiqildi. Ushbu texnologiya mahalliy 

xomashyo – tabiiy shoyi ishlab chiqarish va paxta tozalash sanoati chiqindilaridan olingan polimer 

mahsulotlarni qo‘llashga asoslangan bo‘lib, mavjud ekotizim holatini yaxshilashga yordam beradi. 

G‘oyat samarali va ekish sifatini yaxshilaydigan urug‘dorilagich – O‘zXitAN preparati ishlab chiqildi. 

Davlat kimyo komissiyasi va Qishloq va suv xo‘jaligi vazirligi tomonidan ushbu texnologiya va 

preparatni qo‘llashga ruxsat etildi. Buning uchun patent va “Kapsulalangan urug‘lar” tovar belgisi olindi. 

Kompozitsion materiallarda nanozarralar xususiyatlari, tarkibiga metall nanozarralari kiritilgan sopol 

materiallar asosida issiqlik energiyasini elektr energiyasiga aylantirish imkoniyati o‘rganilmoqda. 

Polimerlar kimyosi va fizikasi instituti, Toshkent kimyo-texnologiyalari instituti, Toshkent davlat texnika 

universiteti, Respublikamizning boshqa ilmiy muassasa va oliy o‘quv yurtlari olimlarining birgalikdagi 

tadqiqotlari davomida universitet kafedralarida qator interpolimer komplekslar va materiallar ishlab 

chiqildi. Ulardan qishloq xo‘jaligi va tibbiyotda foydalanish mumkin, ayrimlari hozirdanoq 

qo‘llanilmoqda. 

Mahalliy xomashyo va ishlab chiqarish chiqindilaridan kompozitsiya materiallarini yaratishda “Fan 

va taraqqiyot” davlat unitar korxonasi ham faol ishtirok etmoqda. Mineral xomashyoni maydalash va 

tozalashning universal uslublari, neft-kimyo va neftni qayta ishlash sanoati quvurlari hamda uzellarini 

chirishdan himoya qilish uchun kimyoviy barqaror qoplamalar, yangi qurilish materiallari, to‘qimachilik 

materiallarini bo‘yash bo‘yicha import o‘rnini bosuvchi texnologiyalar, texnika va elektr texnika 

keramikasini ishlab chiqarish texnologiyalari, ekologik xavfsiz, ishqalanishga qarshi, yeyilishga 

chidamli, tebranishni o‘ziga singdiradigan, ovoz ajratadigan kompozitsiya materiallari hamda 

qoplamalarini yaratish korxonaning muhim ilmiy yo‘nalishlaridan hisoblanadi. 

Hozirga qadar asosiy mashinasozlik materiali hisoblangan temir va uning qotishmalari metallar ichida 

alohida ahamiyat kasb etadi. Dunyo miqqiyosida ishlab chiqariladigan metallarning 90% ini temir va 

uning qotishmalari tashkil qiladi. Bu qora metallar muhim fizik va mexanik xossalarga ega bo’lganligi, 

shuningdek temir rudalari tabiatga keng tarqalganligi, cho’yan va po’lat ishlab chiqarish esa arzon va 

murakkabmasligi bilan tushuntiriladi. Qora metallar bilan bir qatorda rangli metallar ham texnikada 

muhim ahamiyatga ega. Bu ularning qora metallarda uchramaydigan o’ziga xos muhim qator fizik-

kimyoviy xossalari bilan tushuntiriladi. Samolyotsozlikda, radiotexnikada, elektronikada va sanoatning 

boshqa sohalarida mis, alyuminiy, magniy, nikel, titan, volfram, shuningdek, berilliy, germaniy, kremniy 

va boshqa rangli metallardan juda keng foydalaniladi. 

Materiallarni ratsional tanlash va ularga ishlov berishning texnologik protsesslarini takomillashtirish 

konstruksiyalarning ishonchliligini ta’minlaydi, tannarxini kamaytiradi va mehnat unumdorligini 

oshiradi. 

Xulosa. 

Polielektrolitlarning barcha o’ziga xos xossalari, ularning makromolekularidagi lokal zaryadlarni 

kompensatsiyalanmagan holida namoyon bo’ladi. Bu xossalar asosan zaryadlangan poliion guruhlarni 

o’zaro va  ularni o’rab turgan past molekulyar qarama-qarshi zaryadli ionlar bilan ta’sirlashishi bilan 

aniqlanadi. Polielektrolitlar suvli eritmalarda elektrolitik dissotsiastiya hodisasini namoyon qiladi. Bu 

hodisa molekulyar zanjir tarkibiga kiruvchi funkstional guruhlar hisobiga amalga oshadi. Shuning uchun 

ham polielektrolitlarning suvli eritmalarini o’rganish katta qiziqish uyg’otadi. 

